
Ka taea e mātau te 
arotake tō kēhi me te 
tono i tō whiu taihara, 
whiunga rānei ki tētahi 
kōti pīra mēnā ki ō 
matau whakaaro he 
tika tonu kia tonoa atu.

Ki tōu whakaaro 
i hē te whiu 
taihara, te whiu 
rānei i a koe?

Ko wai mātau
He rōpū motuhake Te Kāhui Tātari Ture 
(Criminal Cases Review Commission) e 
noho motuhake mai i Ngā Pirihimana, 
Te Tāhu o te Ture, Ngā Kōti me Te Ara 
Poutama Aotearoa.

Ka taea e mātau te arotake tō kēhi 
me te tono i tō whiu taihara, whiunga 
rānei ki tētahi kōti pīra mēnā ki ō matau 
whakaaro he tika tonu kia tonoa atu.

Rapu kōrero 
atu anō
Mēnā kei te hiahia koe i ētahi kōrero anō 
mō mātau, me whakapā ki:

	 0800 33 77 88
	 (Man - Par 9am - 5pm)

	 ccrc.nz

	 info@ccrc.nz

	 Te Kāhui Tātari Ture,
	 PO Box 9168,
	 Kirikiriroa 3240

e wātea ana mātau ki te whakautu 
i ō pātai.



He pēhea  
te mahi?
Te tuku i tētahi tono

Ki tōu whakaaro i hē 
te whiu taihara, te 
whiu rānei i a koe, ka 
āhei koe ki te tuku 
mai i tētahi tono kia 
arotakengia tō kēhi.

He puka tono kei tā mātau paetukutuku me 
whakakī e koe. Mēnā kāore e taea e koe tā 
mātau paetukutuku me tono mai kia tukuna 
atu he puka ki a koe mā te waea mai ki 
0800 33 77 88.

Ka taea e mātau te āwhina i a koe ki te 
whakaoti i te tono, otirā mēnā kei te hiahia 
koe i tētahi kaiwhakamāori. Ka hiahia pea koe 
ki te tono ki tētahi hoa, whanaunga rānei ki te 
āwhina i a koe.

Me whakakī pea i te puka i te paetukutuku, 
me whakakī ā-tuhi rānei te puka.

Ehara i te mea me whai rōia koe, 
engari ka whaitake pea ki a koe kia 
āwhinahia koe e tētahi rōia mō ngā 
pūtake hei whakauru ki tō tono. 

Ka āhei anō pea koe ki te āwhina ture. 
Me kōrero ki tō Community Law Centre 
tūtata, me pātai rānei ki tētahi o te 
whānau, he hoa rānei ki te whaiwhai 
ake i tērā. 

	 communitylaw.org.nz

Me whakakī i tō tono mā te 
whakautu i ngā pātai katoa, 
me waitohu ka tuku mai mā 
te īmēra, pōhi rānei.

Tā mātau mahi 
whai ake
Ka pānuitia e ō mātau mātanga tō tono me te 
whiriwhiri i te take e whakapono ana koe i hē 
te whiu taihara, te whiu rānei i a koe. 

Ko tētahi āhuatanga hira ka whiriwhiria e 
Te Kāhui mēnā kua whakamahia e koe ō tika 
pīra katoa, kāore rānei. Ka āhei mātau ki te 
tono i tō whiu taihara, whiunga rānei kia hoki 
ki te kōti pīra mēnā ki ō matau whakaaro he 
tika tonu kia tonoa atu.

Ehara mātau i tō rōia.

Kia taea ai e mātau te tono tō kēhi ki tētahi 
pīra kōti, me mātua arotake e mātau ngā 
kōrero katoa kātahi ka whiriwhiria mēnā he 
kaupapa kei reira mō te tono.

E hia te utu?
Kāore he utu ki te tuku tono kia 
arotakehia e mātau tō kēhi. Mēnā e 
hiahia ana koe ki te whakamahi rōia 
hei āwhina i a koe me ngā pūtake mō 
tētahi pīra, ka āhei pea koe ki te tono 
āwhina ture.

E hia te roa 
o te arotake?
He rerekē tēnā tono me tēnā tono nō 
reira kāore e taea e mātau te kī e hia te 
roa o te aromatawai, te tūhura hoki/rānei 
i tō tono. Ka whakamōhiotia haeretia koe 
e mātau puta noa i te hātepe kei te aha.

Mēnā ka whakaaetia tō tono, ka tonoa 
atu tō kēhi ki tētahi kōti pīra. Ka arahina 
koe i tēnei hātepe e tētahi rōia.


